
Situaziun generela: Üna zona da
pressiun bassa maina ajer ümid e
fraid vers las Alps.

Hoz: Al nord lung la spuonda da
las Alps ed illa regiun dal
nord dal Jura plövgia
constanta, illas ulteri-
uras regiuns per part
plövgia. Cunfin da
naiv sün 1500 me-
ters. Vers saira al vest
sclaridas. Temperaturas intuorn
13 gros. Al süd da las Alps vaira
sulagliv cun temperaturas intu-
orn 24 gros.

Previsiun: Al nord ora variabla,
ma darcho pü chod. Al süd vaira
sulagliv e chod.

Cuort intermezzo cun naiv fin 1500 meters

Las dunnas pretendan ina segiranza da maternitad statala

(lq) Ier è il cussegl naziunal 
s’exprimì gia la secunda giada
en favur d’ina taxa sin energias
betg regenerablas. Cun 105
cunter 72 vuschs ha el approvà
d’entrar en ina decisiun fe-
derala che vul augmentar il
pretsch d’ieli, gas, charbun ed
uran per 0,6 raps per l’ura kilo-
watt. Tenor il rapport da las trac-
tativas en il cussegl naziunal ha
Silva Semadeni ditg ch’ina nova
lescha d’energia senza ina taxa

directiva saja in anacronissem,
saja pia sco da crudar enavos en
temps passads, na giaja pia betg a
prà cun il temp d’ozendi. Era las
regiuns muntagnardas sajan de-
pendentas d’ina taxa sin energias
betg regenerablas. La forza
idraulica duessia bain pudair sa
dustar cunter la concurrenza
bunmartgada che tschufragni 
l’aria. Ultra da quai duessian
bain ils chaschunaders vegnir
pigliads e manads a la cassa.

Cussegl naziunal sa fatschenta
cun taxa directiva d’energia

Davart la «dretga» pusiziun d’energia vegni discuttà quest emna bler en
il parlament a Berna. KEYSTONE

KEYSTONE

Trin e sia visiun da scola,
vita ed art

Plastica da Giorgio Cavelti embellescha ussa la halla polivalenta 
■ (anr) Dacurt ha la visch-
nanca da Trin embellì sia halla
polivalenta cun ina plastica da
l’artist grischun Giorgio Ca-
velti. Però: mo cumprar ed in-
stallar na correspunda betg a
la filosofia da Walter Odermatt,
il president dal cussegl da
scola da Trin. Uschia ha la scola
da Trin organisà in’emna da pro-
ject e laschà experimentar tut las
scolaras ed ils scolars cun il mate-
rial da Giorgio Cavelti. L’instal-
laziun cumpletta mussa uss la
plastica en l’idea originala e foto-
grafias da las versiuns da las dif-
ferentas gruppas.

Otg unitads, mintgina cun in
rom da fier in zic pli grond ch’il
rom precedent e traversà d’ina
trav da serpentin stattan sin in
podest che vegn adina pli pi-
tschen. L’autezza da l’unitad en-
tira resta uschia adina la me-
dema. Questas otg unitads ed ina
novavla cun in rom senza podest,
furman ina lingia da colonnas.
«Crescita, il num da mia sculp-
tura, simbolisescha l’idea da la
scola» di Giorgio Cavelti. «Min-
tga unitad è in onn dal temp da
scola obligatori. Il piedestal stat
per l’instituziun scola. Quella ac-
cumplescha sia funcziun sch’ella
sa renda sez surpli e la scolara u il
scolar n’ha betg pli basegn d’ella.
Il rom da fier stat per la scolara
ed il scolar. Els sa preschentan
sco rom perquai che la scola ca-

pita en in rom fix da temas, di-
sciplina e concentraziun. La trav
signifitgescha l’emprender. La
scolara u il scolar vegn socialisà e
cultivà, emprenda, recepescha,
enclegia, dumogna, realisescha e
viva.» 

L’uffant sto avair 
ina relaziun cun l’art

Per dar in accent spezial a la halla
polivalenta ha Trin decidì da
cumprar ed installar là in’ovra
d’art. Per Walter Odermatt, pre-
sident dal cussegl da scola, na
vegniss quai però betg en du-
monda da plazzar simplamain
ina sculptura sin in areal da
scola, senza ch’ils uffants avessan
la pussibilitad da s’occupar en lur
moda e maniera cun quest object
d’art. La persvasiun d’Odermatt
è ch’ina relaziun sto vegnir stgaf-
fida tranter art ed uffant,
cunzunt tar art en ina scola.
Uschia è Odermatt sa decidì per
ina sculptura da Giorgio Cavelti,
in artist che stat a Trin Digg.
«Concept, grondezza e material
da la sculptura Crescita èn ideals
per uffants per experimentar e
per daventar sezs artists. L’idea
n’è betg da reconstruir u restgaf-
fir la sculptura da Cavelti, ma-
bain da crear sez insatge nov cun
ils elements che stattan a disposi-
ziun per daventar creativ e far ex-
perientschas sco in artist. Ins pu-
dess dir: ina avischinaziun

schluccada e spontana a l’art.»
Per realisar quai ha la scola da
Trin organisà in’emna da project.

Experimentar e far sez art
En gruppas pitschnas han tut las
scolaras e tut ils scolars survegnì
l’occasiun d’experimentar durant
radund 40 minutas cun las parts
da la sculptura da Cavelti messas
a disposiziun e da crear sez ina
sculptura. Sustegnids da musica
d’arpa dad Andreas Vollenweider
han las scolaras ed ils scolars
stgaffì cun ina spontanadad ed in
respect admirabel per las ideas e
decisiuns dals auters da la gruppa
sculpturas da tuts geners. 

Il resultat cuminaivel ha
mintginA dissegnà e colurà e su-
enter tschertgà in num adattà.
Durant quest act creativ ha Gior-
gio Cavelti adina puspè fotografà
las gruppas vi da lur lavur en las
differentas fasas per avair mate-
rial da documentaziun per l’in-
stallaziun finala. Quella cumpi-
glia d’ina vart sia sculptura «Cre-
scita» e da l’autra vart ina schelta
exemplarica da la documenta-
ziun fotografada. Ussa po min-
tginA admirar en la halla poliva-
lenta da Trin la versiun originala
che porta l’idea e la visiun scola-
stica da Giorgio Cavelti. Daspera
mussa ina retscha da fotografias
las propostas per sculpturas che
las scolaras ed ils scolars han fatg
sez.

La varianta per ina sculptura è creada. Ussa vegn ella dissegnada, puspè colurada e numnada. ANR

